


Врз основа на член 27 став (8) од Законот за учебници за основно и средно образование („Службен весник на Република Северна Македонија“ бр 3/25), министерот за образование и наука утврди
ПРАВИЛНИК
 за начинот на одобрувањето на работна тетратка за употреба во училиштата
Член 1
Со овој правилник се утврдува начинот на одобрувањето на работна тетратка за употреба во училиштата.
Член 2

Барањето за одобрение на работна тетратка за употреба во училиштата го поднесува издавачот на работна тетратка до Педагошката служба. 
Кон барањето од став 1 на овој член, се приложува и три примероци од работната тетратка во печатена форма, од кои еден примерок за Педагошката служба и два примероци за Бирото за развој на образованието (во натамошниот текст: Бирото), односно Центарот за развој на стручно образование и обука (во натамошниот текст: Центарот).

 Во барањето од ставот (1) на овој член, се наведува наставниот предмет, одделението/годината за кои е наменета работната тетратка и авторот/ите на работната тетратка.
Член 3
Секој издавач може да поднесе барање за одобрение на една работна тетратка за еден наставен предмет за секое соодветно одделение/година. 
Член 4

Барањето за одобрение на работна тетратка од членот 2 став 1 од овој правилник, издавачот го поднесува до Педагошката служба најдоцна до месец мај во тековната за наредната учебна година.
Педагошката служба два примероци од работната тетратка доставува до Бирото односно Центарот, во рок од три дена од денот на приемот на барањето од членот 2 став 1 од овој Правилник.
Бирото, во рок од седум дена од денот на приемот на работната тетратка, до Педагошката служба доставува мислење за исполнетост за Критериумите за вреднување на работната тетратка како и усогласеноста на работната тетратка со наставната програма.
Бирото изработува Критериуми за вреднување на работната тетратка.
Доколку Бирото, односно Центарот, достави позитивно мислење за усогласеноста на работната тетратка со наставната програма, Педагошката служба донесува решение за одобрување за употреба на работната тетратка.
Доколку Бирото, односно Центарот, достави негативно мислење за усогласеноста на работната тетратка со наставната програма, Педагошката служба донесува решение за неодобрување на работната тетратка.
Решението за употребување, односно неупотребување на работна тетратка, Педагошката служба го издава во рок од 30 дена од денот на поднесувањето на барањето од членот 2 став 1 од овој правилник.

Решението за употребување на работна тетратка е со важност до донесување на нова наставна програма за соодветниот наставен предмет.
Член 5
Во рамки на училиштето е строго забрането директно продавање или посредување при продажба и дистрибуција на работни тетратки преку службите на училиштето, наставниците или друг вработен кадар.
Член 6

Овoj правилник влегува во сила наредниот ден од денот на неговото донесување.

